Broj: 01/1-11-1284/23
Sarajevo, 12.09.2023. godine
Vršioc dužnosti Općinskog načelnika Općine Stari Grad Sarajevo na osnovu člana 70., a u vezi sa članom 69. stav (1) tačka b) i članom 69. stav (2) tačka d) Zakona o javnim nabavkama BiH («Službeni glasnik BiH», broj 39/14 i 59/22), članom 69. Statuta Općine stari Grad Sarajevo-Prečišćeni tekst (“Službene novine Kantona Sarajevo”, broj: 20/13) i Preporuke Komisije za javne nabavke Općine Stari Grad Sarajevo, broj: 01/1-11-1284/23 od 12.09.2023. godine, donio je:
O D L U K U
o poništenju postupka nabavke: 
Izvođenje radova na sanaciji i rekonstrukciji potpornih i zaštitnih konstrukcija na području Općine Stari Grad Sarajevo za period 2023-2025. godina (3 godine)
Poništava se  postupak nabavke: Izvođenje radova na sanaciji i rekonstrukciji potpornih i zaštitnih konstrukcija na području Općine Stari Grad Sarajevo za period 2023-2025. godina (3 godine),  iz razloga što u predmetnom postupku javne nabavke niti jedna od zaprimljenih ponuda nije prihvatljiva.

Obrazloženje
Općina Stari Grad Sarajevo je pokrenula postupak nabavke: Izvođenje radova na sanaciji i rekonstrukciji potpornih i zaštitnih konstrukcija na području Općine Stari Grad Sarajevo za period 2023-2025. godina (3 godine), na osnovu Odluke o pokretanju postupka nabavke, broj: 01/1-11-1-044/23 od 01.02.2023. godine sa ukupnom procijenjenom vrijednošću nabavke za 3 (tri) godine  u iznosu od: 615.384,06 KM bez PDV-a. Vrsta postupka: Otvoreni postupak – E-aukcija.
U zakonskom roku, blagovremeno su zaprimljene 3 (tri) ponude ponuđača: “STRABAG” d.o.o. Sarajevo, “OXA” d.o.o. Sarajevo i “KLICO TRANS GRADNJA” d.o.o. Sarajevo a o čemu je sastavljen Zapisnik o otvaranju ponuda od 24.02.2023. godine: 

	   RB
	                Broj 
	            Naziv ponuđača
	  Ponuđena   cijena bez PDV-a 
              za 3 (tri) godine

	1.
	01/1-11-1284/23 – 01
	“STRABAG” d.o.o. Sarajevo
	615.325,36 KM

	2.
	01/1-11-1284/23 – 02
	       “OXA” d.o.o. Sarajevo
	615.364,20 KM

	3.
	01/1-11-1284/23 – 03
	“KLICO TRANS GRADNJA” 

  d.o.o. Sarajevo
	615.373,50 KM


Komisija za javne nabavke Općine Stari Grad Sarajevo uputila je akt broj: 01/1-11-1284/23 dana 24.02.2023. godine, Službi za investicije i komunalne poslove na računsku kontrolu i kontrolu svih propisanih uslova od strane iste.

Služba za investicije i komunalne poslove uputila je Informaciju o prispjelim ponudama, aktom broj: 13/1-19-12-405/23 od 13.03.2023. godine u kojem navodi sljedeće:

1) Izvršena je računska kontrola ponude ponuđača “STRABAG” d.o.o. Sarajevo, te ustanovljeno da postoji računska greška u Obrascu za cijenu ponude (12. strana ponude), i to u dijelu “Ukupna cijena za period 2023-2025. godina”. Naime, ovdje su navedene iste cijene (bez PDV-a), popusta i konačno - sa PDV-om i popustom), kao i u dijelu “Ukupna cijena za jednu (1) godinu”, umjesto trostruke cijene za period od 3 godine, tako da umjesto navedenih iznosa trebaju da stoje sljedeće vrijednosti za period 2023-2025. godina:

- Ukupna cijena bez PDV-a: umjesto iznosa od 615.325,36 KM treba da stoji iznos 1.845.967,08 KM;

- Ukupna cijena sa popustom bez PDV-a: umjesto iznosa od 615.325,36 KM treba da stoji iznos od 1.845.967,08 KM;

- PDV 17%: umjesto iznosa od 104.605,31 KM treba da stoji iznos od 313.815,93 KM;

- Ukupna cijena sa popustom i PDV-om: umjesto iznosa od 719.930,67 KM treba da stoji iznos od 2.159.792,01 KM.

Ispravkom ove greške utvrđeno je da ukupna vrijednost ponude bez uključenog PDV-a za tri godine iznosi 1.845.967,08 KM, što je veće od procijenjene vrijednosti nabavke (tačka 5.2. tenderske dokumentacije - Procijenjena vrijednost nabavke za 3 (tri) godine (bez uključenog PDV-a): 615.384,60 KM).

Ispravka greške vrši se u skladu sa Zakonom o javnim nabavkama i u skladu sa odredbama tenderske dokumentacije, koja je sačinjena u skladu sa Modelom standardne tenderske dokumentacije. Na kraju Obrasca za cijenu ponude, u okviru tenderske dokumentacije navedeno je: “U slučaju razlika između jediničnih cijena i ukupnog iznosa, ispravka će se vršiti u skladu sa jediničnim cijenama. Jedinična cijena stavke se ne smatra računskom greškom, odnosno ne može se ispravljati.”, te je na taj način greška i tretirana.

Nadalje, izvršena je i kontrola ispunjenosti uslova propisanih od strane Ugovornog organa, te je konstatovano da ponuda ponuđača “STRABAG” d.o.o. Sarajevo ne zadovoljava sve uslove za kvalifikaciju propisane od Ugovornog organa. Naime, nakon ispravke računske greške navedene iznad, ukupna vrijednost ponude prelazi planirana, odnosno obezbjeđena novčana sredstva za nabavku, što znači da je ponuda neprihvatljiva, shodno članu 2. Zakona o javnim nabavkama (“Službeni glasnik BiH”, broj: 39/14 i 59/22). Na stranicama 5. i 6. ponude, u Obrascu za dostavljanje ponude, greška je ponovljena, te navedena ista vrijednost radova za period od jedne i za period od 3 godine. Nadalje, na stranicama 47. i 48. ponude, u nacrtu okvirnog sporazuma, na poljima koja su predviđena za upis vrijednosti okvirnog sporazuma, gore navedeni iznosi nisu upisani, te greška nije ispravljena, niti je gore navedeni zaključak doveden u sumnju.

Osim toga, na stranicama 41., 42., 43. i 44., dostavljene su tri potvrde o ranije realizovanim ugovorima, u kojima se navode nazivi projekata, odnosno ugovora koje je ponuđač uspješno realizovao, od kojih nijedan nije definisan kao “sanacija, izgradnja ili rekonstrukcija potpornih i zaštitnih konstrukcija”, niti se iz istih može zaključiti da su navedeni ugovori obuhvatali tražene radove na potpornim i zaštitnim konstrukcijama, i u kojem obimu. Ponuđač je u obrascu spiska izvršenih ugovora, u polju “opis sličnosti prema prirodi posla”, opisao radove koje navedeni ugovori obuhvataju, i to:

- u opisu radova iz ugovora sa JP “Putevi Republike Srpske” d.o.o. Banja Luka, navodi se, između ostalog, “301. beton 1.135 m3, armatura 4t”, što upućuje na radove betoniranja potpornih i zaštitnih konstrukcija;

- u opisu radova iz ugovora sa Direkcijom za puteve, Ministarstvo saobraćaja KS, ne navode se betonirski, niti armirački radovi, ali se navode “zemljani radovi i temeljenje”, što može upućivati na betonske temelje nekih konstruktivnih elemenata puta;

- u opisu radova iz ugovora sa UNDP-om, navodi se: “sanacija i rekonstrukcija postojeće saobraćajnice i asfaltiranje saobraćajnice”, što ne obuhvata potporne ni zaštitne konstrukcije.

Stoga je utvrđeno da ponuđač “STRABAG” d.o.o. Sarajevo nije dostavio spisak 3 (tri) pojedinačna ugovora koji se odnose na sanaciju, izgradnju ili rekonstrukciju potpornih i zaštitnih konstukcija, niti potvrde o uspješnoj realizaciji istih kao što je traženo tačkom 8.3.1. tenderske dokumentacije.

2) Izvršena je računska kontrola ponude ponuđača “OXA” d.o.o. Sarajevo, te je ustanovljeno da u istoj nema računskih grešaka. Pored toga, ponuda navedenog ponuđača zadovoljava sve uslove za kvalifikaciju propisane od strane Ugovornog organa.

3) Izvršena je računska kontrola ponude ponuđača „KLICO TRANS GRADNJA“ d.o.o. Sarajevo, te je ustanovljeno da u istoj nema računskih grešaka. Pored toga, ponuda navedenog ponuđača zadovaljava sve uslove za kvalifikaciju propisane od strane Ugovornog organa.

Komisija za javne nabavke nastavila je sa radom, te potvrdila mišljenje Službe za investicije i komunalne poslove i konstatovala sljedeće:

1. Ponuda ponuđača „STRABAG“ d.o.o. Sarajevo je prihvatljiva prema obliku i  uvezana na propisan način. Međutim, cijena ponude prelazi planirana, odnosno osigurana sredstva ugovornog organa, te je kao takva NEPRIHVATLJIVA, shodno članu 2., tačka (1), alineja 2) Zakona o javnim nabavkama (Službeni glasnik BiH“, broj: 39/14 i 59/22). Pored toga, ponuđač “STRABAG” d.o.o. Sarajevo nije dostavio spisak 3 (tri) pojedinačna ugovora koji se odnose na sanaciju, izgradnju ili rekonstrukciju potpornih i zaštitnih konstukcija, niti potvrde o uspješnoj realizaciji istih kao što je traženo tačkom 8.3.1. tenderske dokumentacije, te je kao takva ponuda NEKVALIFIKOVANA za daljnji tok nabavke.
2. Ponuda ponuđača „OXA“ d.o.o. Sarajevo je prihvatljiva prema obliku i sadržaju, uvezana na propisan način i potpuna u pogledu tražene dokumentacije, te je kao takva POTPUNA I KVALIFIKOVANA za daljnji tok nabavke.

3. Ponuda ponuđača „KLICO TRANS GRADNJA“ d.o.o. Sarajevo je prihvatljiva prema obliku i sadržaju, uvezana na propisan način i potpuna u pogledu tražene dokumentacije, te je kao takva POTPUNA I KVALIFIKOVANA za daljnji tok nabavke.

Komisija za javne nabavke je nastavila sa radom i pristupila rangiranju kvalifikovanih ponuda prema kriteriju (najniža cijena ponude), što podrazumijeva da je ponuđač sa najnižom cijenom rangiran na I mjestu kao najpovoljniji ponuđač. Ostale ponude slijede isti princip. 

1. „OXA“ d.o.o. Sarajevo cijena za 1 (jednu) godinu: 205.121,40 KM –prvorangirani 
                                                                   cijena za 3 (tri) godine:      615.364,20 KM
2. „KLICO TRANS GRADNJA“ d.o.o. Sarajevo  cijena za 1 (jednu) godinu: 

     205.124,50 KM – drugorangirani           cijena za 3 (tri) godine:      615.373,50 KM
U predmetnom postupku planirana je E-aukcija u smislu Pravilnika o uslovima i načinu korištenja E-aukcije ("Službeni glasnik BIH", broj 66/16) što je naznačeno u tenderskoj dokumentaciji i Obavještenju o nabavci.  
Komisija će nakon okončane E-aukcije i utvrđivanja konačne liste najpovoljnijeg izvođača uputiti Preporuku Općinskom načelniku.
Dana 20.03.2023. godine u predmetnom postupku nabavke uspješno je završena E-aukcija u kojoj je ponuđač „OXA“ d.o.o. Sarajevo postigao najnižu cijenu u iznosu od: 164.700,00 KM, nakon čega je Komisija za javne nabavke Općine Stari Grad Sarajevo uputila PREPORUKU Općinskom Načelniku o izboru najpovoljnijeg izvođača radova, broj: 01/1-11-1284/23 od 23.03.2023. godine za ponuđača „OXA“ d.o.o. Sarajevo, za postignutu cijenu na E-aukciji na iznos od: 164.700,00 KM bez PDV-a, odnosno za cijenu za 3 (tri) godine od: 494.100,00 KM. 

Općina Stari Grad Sarajevo, zaprimila je dana 22.03.2023. godina,  od ponuđača „KLICO TRANS GRADNJA“ d.o.o. Sarajevo, Zahtjev za uvid u tendersku dokumentaciju.

Predstavnici ponuđača „KLICO TRANS GRADNJA“ d.o.o. Sarajevo, Spahović Alma i Bečić Emir, su dana 24.03.2023. godine, izvršili uvid u ponude u prisustvu člana Komisije za javne nabavke Hadžović Adisa, a o čemu je sačinjena i Službena zabilješka od 24.03.2023. godine.

Nakon izvršenog uvida, Općina Stari Grad Sarajevo, kao ugovorni organ, zaprimila je podnesak ponuđača „KLICO TRANS GRADNJA“ d.o.o. Sarajevo od 28.03.2023. godine, u kojem se navodi da je ponuđač „OXA“ d.o.o. Sarajevo po osnovu traženih uvjeta iz tenderske dokumentacije dostavio Ugovor o djelu zaključen sa Bečić Emirom ing. građevinarstva, a koji ugovor nije potpisan od strane lica Bečić Emira, te je zatraženo da Ugovorni organ ponudu ponuđača „OXA“ d.o.o. Sarajevo odbaci kao neprihvatljivu, obzirom da ne ispunjava uvjete iz tenderske dokumentacije. Također, ponuđač „KLICO TRANS GRADNJA“ d.o.o. Sarajevo dostavio je traženu ovjerenu kopiju izjave Bečić Emira od 27.03.2023. godine. 
Komisija za javne nabavke, nastavila je sa radom, te nakon razmatranja dostavljenog podneska ponuđača „KLICO TRANS GRADNJA“ d.o.o. Sarajevo, sačinila je Zapisnik o radu komisije za javne nabavke na kojem su doneseni sljedeći zaključci:
1. Od ponuđača „KLICO TRANS GRADNJA“ d.o.o. Sarajevo zatražila je dostavu 

    originala ili ovjerene fotokopije Izjave lica Bečić Emira, dostavljene uz naprijed 

    navedeni podnesak, u  roku od 3 (tri) dana od dana prijema poziva;

2. Od ponuđača „OXA“ d.o.o. Sarajevo, u skladu sa članom 68. stav 1. i stav 3. Zakona o 

    javnim nabavkama („Službeni glasnik BiH“ broj: 39/14 i 59/22), zatražila dostavu 

    izjašnjenja na dokumentaciju koja je sastavni dio ponude navedenog ponuđača, a koja 

    se odnosi na ispunjavanje uslova iz člana 51. Zakona o javnim nabavkama, konkretno 

    na Ugovor o djelu od 21.02.2023. godine, zaključen između „OXA“ d.o.o. Sarajevo i 

    Bečić Emira, kao i Podnesak ponuđača „KLICO TRANS GRADNJA“ d.o.o. Sarajevo, 

    broj: 01/1-11-2971/23, sve u roku od 3 (tri) dana od dana prijema poziva.

3. Po proteku naprijed utvrđenih rokova, Komisija će se ponovo sastati, te izvršiti uvid u 

    eventualno dostavljenu dokumentaciju, kao i ponovnu evaluaciju dostavljenih ponuda.

Općina Stari Grad Sarajevo, kao Ugovorni organ, u skladu sa članom 68. stav (1) i stav (3) Zakona o javnim nabavkama („Službeni glasnik BiH“, broj: 39/14 i 59/22) uputila je ponuđaču „OXA“ d.o.o. Sarajevo poziv za izjašnjenje na dokumentaciju koja je sastavni dio ponude navedenog ponuđača, a koja se odnosi ispunjavanje uslova iz člana 51. Zakona o javnim nabavkama, konkretno na Ugovor o djelu od 21.02.2023. godine, zaključen između OXA d.o.o. Sarajevo i Bečić Emira, kao i na Podnesak ponuđača „KLICO TRANS GRADNJA“ d.o.o. Sarajevo od 28.03.2023. godine, sve u roku od 3 (tri) dana od dana prijema poziva. Istim aktom ponuđač je istovremeno upoznat i sa posljedicama ukoliko u ostavljenom roku ne postupi po istom. 

Obzirom da je ponuđač „OXA“ d.o.o. Sarajevo zaprimio poziv, broj: 01/1-11-1284/23 dana 17.04.2023. godine, što potvrđuje dostavnica u spisu, a na isti se nije izjasnio u datom roku, odnosno nije otklonio nedostatak koji se odnosi na ispunjavanje uslova iz člana 51. Zakona o javnim nabavkama, Općina Stari Grad Sarajevo, kao ugovorni organ, u skladu sa članom 68. stav (1), stav (3) i stav (4) tačka c) Zakona o javnim nabavkama („Službeni glasnik BiH“, broj: 39/14 i 59/22), donio Odluku o odbacivanju ponude, broj: 01/1-11-1284/23 od 28.04.2023. godine, ponuđača „OXA“ d.o.o. Sarajevo, broj Ponude: 308/23 od 24.02.2023. godine.
Komisija za javne nabavke Općine Stari Grad Sarajevo, je dana 14.08.2023. godine pristupila po drugi put evaluaciji ponude ponuđača: „KLICO TRANS GRADNJA“ d.o.o. Sarajevo, te konstatovala sljedeće:
Ugovorni organ je Tenderskom dokumentacijom za predmetnu nabavku: Izvođenje radova na sanaciji i rekonstrukciji potpornih i zaštitnih konstrukcija na području Općine Stari Grad Sarajevo za period 2023-2025. godina (3 godine), u tački 8.3.2. između ostalog tražio sljedeće:

“Kao dokaz zaposlenja potrebno je dostaviti potvrdu ponuđača ili potvrdu/uvjerenje nadležnog tijela (npr. potvrda PIO ili potvrda/lista osiguranih lica Porezne uprave) iz koje se vidi da je izvršena prijava radnika kod nadležne institucije, sa prikazom datuma prijave, a za lica koja nisu zasposlena kod ponuđača potrebno je dostaviti ovjerene kopije ili originale ugovora o saradnji ili angažmanu (obostrano potpisane). Potvrdu o radnom iskustvu radnika izdaje poslodavac kod kojeg je radnik stekao iskustvo na radu. Ponuđač/pravno lice ne može izdati izjavu da je radnik koji je trenutno zaposlen kod njega stekao iskustvo kod nekog drugog poslodavca.

Potvrda o radnom iskustvu mora sadržavati podatak o periodu u kojem je imenovani uposlenik radno angažovan kod poslodavca (period rada), kao i naznaku poslova/radnog mjesta koje obavlja imenovani uposlenik. Potvrda se dostavlja u originalu ili ovjerenoj kopiji.”

S tim u vezi, ponuđač “KLICO TRANS GRADNJA” d.o.o. Sarajevo dostavljenom potvrdom za svog zaposlenika Bečić Emira, dipl.ing.  NE DOKAZUJE traženo radno iskustvo od 5 (pet) godina, već dostavljenom Potvrdom dokazuje da kod trenutnog poslodavca ima ukupno 7 mjeseci i 16 dana radnog iskustva kao građevinski inženjer. Preostalo potrebno radno iskustvo, u skladu sa propisanim uslovima iz Tenderske dokumentacije bio je dužan dokazati prilaganjem Potvrde kod prethodnih poslodavaca kod kojih je stekao iskustvo na radu, a što nije učinio.
Komisija za javne nabavke Općine Stari Grad Sarajevo, je nakon izvršene evaluacije ponude ponuđača „KLICO TRANS GRADNJA“ d.o.o. Sarajevo, Lapišnica bb, 71000 Sarajevo, Ponuda broj: 02-02/23 od 24.02.2023. godine konstatovala da je ponuda ponuđača  „KLICO TRANS GRADNJA“ d.o.o. Sarajevo NEPOTPUNA I NIJE KVALIFIKOVANA za daljnji tok nabavke u smislu člana 68. stav 4. tačka i) Zakona o javnim nabavkama BiH („Službene novine BiH“, broj 39/14 i 59/22) – ponuda nije potpuna i ne ispunjava zahtjeve iz tenderske dokumentacije. 
Imajući u vidu naprijed navedeno, Komisija za javne nabavke je vršiocu dužnosti Općinskog načelnika uputila Preporuku o poništenju postupka nabavke, u skladu sa članom 69. stav (1) tačka b) i stav (2) tačka d) Zakona o javnim nabavkama BiH («Službeni glasnik BiH», broj: 39/14 i 59/22), donesena Odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama (Službeni glasnik BiH, broj: 39/14 i 59/22). Žalba se izjavljuje vršiocu dužnosti Općinskog načelnika kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri). Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:

Tarik Aščić, stručni saradnik za javne nabavke

Aldiana Kavazović, dipl. pravnik

predsjednik Komisije za javne nabavke
V.D. NAČELNIKA
Općine Stari Grad Sarajevo

Mirsada Smajić, dipl.iur.

Dostaviti:                                                                                                                                                1. “STRABAG” d.o.o. Sarajevo, Zmaja od Bosne broj 11, Objekat B, 71000 Sarajevo
2. “OXA” d.o.o. Sarajevo, Dobrinjske bolnice broj 13, 71000 Sarajevo

3. “KLICO TRANS GRADNJA” d.o.o. Sarajevo, Lapišnica bb, 71000 Sarajevo
4. Služba za investicije i komunalne poslove
5. Služba za finansije
6. U spis broj: 01/1-11-1284/23

